
32002L0093

7.12.2002IL-ĠURNAL UFFIĊJALI TAL-KOMUNITAJIET EWROPEJL 331/27

ID-DIRETTIVA TAL-KUNSILL 2002/93/KE
tat-3 ta’ Diċembru 2002

li temenda d-Direttiva 77/388/KEE biex tiġi estiża l-faċilità li tippermetti l-Istati Membri japplikaw rati
mnaqqsa ta’ VAT fuq ċerti servizzi li jeħtieġu ħafna xogħol

IL-KUNSILL TA’ L-UNJONI EWROPEA,

Wara li kkunsidra t-Trattat li jistabbilixxi l-Komunità Ewropea, u
partikolarment l-Artikolu 93 ta’ dan,

Wara li kkunsidra l-proposta mill-Kummissjoni,

Wara li kunsidra l-opinjoni tal-Parlament Ewropew (1),

Wara li kkunsidra l-opinjoni tal-Kumitat Ekonomiku u Soċjali (2),

Billi:

(1) L-Artikolu 28(6) tad-Direttiva tal-Kunsill 77/388/KE tas-17
ta’ Mejju 1977 dwar l-armonizzazzjoni tal-liġijiet ta’ l-Istati
Membri dwar taxxi fuq il-valur tal-bejgħ - sistema komuni
ta’ taxxa fuq il-valur miżjud: sistema uniformi ta’ stima (3),
tippermetti r-rati mnaqqsa msemmija fit-tielet sub-
paragrafu ta’ l-Artikolu 12(3)(a) jkun applikat ukoll għal
servizzi li jeħtieġu ħafna xogħol imniżżla fil-kategoriji stab-
biliti fl-Anness K ta’ dik id-Direttiva għal perjodu massimu
ta’ tliet snin mill-1 ta’ Jannar 2000 sal-31 ta’ Diċem-
bru 2002.

(2) Id-Deċiżjoni tal-Kunsill 2000/185/KE tat-28 ta’ Frar 2000
li tawtorizza l-Istati Membri biex japplikaw rata mnaqqsa
ta’ VAT għal ċerti servizzi li jeħtieġu ħafna xogħol skond
il-proċedura provduta fl-Artikolu 28(6) tad-Direttiva
77/388/KEE (4) awtorizzat ċerti Stati Membri biex jappli-
kaw, sal-31 ta’ Diċembru 2002, rata mnaqqsa ta’ VAT għal
dawk is-servizzi li jeħtieġu ħafna xogħol li għalihom huma
ressqu applikazzjoni.

(3) Ibbażata fuq ir-rapporti mfassla sal-1 ta’ Ottubru 2002
mill-Istati Membri li applikaw għal dawn ir-rati mnaqqsa,
l-Kummissjoni hija mistennija tagħti rapport ta’
evalwazzjoni globali lill-Kunsill u lill-Parlament Ewropew
sal-31 ta’ Diċembru 2002, akkumpanjat jekk meħtieġ bi
proposta għal deċiżjoni finali fuq ir-rata li għandha tiġi
applikata għal servizzi li jeħtieġu ħafna xogħol.

(4) Fid-dawl taż-żmien meħtieġ biex tiġi prodotta
evalwazzjoni globali magħmula b’reqqa ta’ dawn
ir-rapporti biex jiġi estiż il-perjodu massimu ta’
l-applikazzjoni mfassla għal din il-miżuri fid-Direttiva
77/388/KEE.

(5) Id-Direttiva 77/388/KEE għandha għalhekk tiġi emendata
skond dan,

ADOTTA DIN ID-DIRETTIVA:

Artikolu 1

Fl-ewwel sub-paragrafu ta’ l-Artikolu 28(6) tad-Direttiva
77/388/KEE il-kliem “tliet snin bejn l-1 ta’ Jannar 2000 u l-31 ta’
Diċembru 2002” għandhom jiġu mibdula bil-kliem “erba’ snin
bejn l-1 ta’ Jannar 2000 u l-31 ta’ Diċembru 2003”.

Artikolu 2

Din id-Direttiva għandha tidħol fis-seħħ fil-jum tal-pubblikazzjoni
tagħha fil-Ġurnal Uffiċjali tal-Komunitajiet Ewropej.

Artikolu 3

Din id-Direttiva hija indirizzata lill-Istati Membri.

Magħmula fi Brussel, fit-3 ta’ Diċembru 2002.

Għall-Kunsill

Il-President

T. PEDERSEN

(1) L-Opinjoni mogħtija fl-20 ta’ Novembru 2002 (għadha mhix ippub-
blikata fil-Ġurnal Uffiċjali).

(2) L-Opinjoni mogħtija fl-24 ta’ Ottubru 2002 (għadha mhix ippubbli-
kata fil-Ġurnal Uffiċjali).

(3) ĠU L 145, tat-13.6.1977, p. 1. Id-Direttiva kif l-aħħar emendata bid-
Direttiva 2002/38/KE (ĠU L 128, tal-15.5.2002, p. 41).

(4) ĠU L 59, ta’ l-4.3.2000, p. 10.

